
				এই পাতাটির মুদ্রণ সংশোধন করা প্রয়োজন। 
348 थांiांवé । ১ম বর্ষ-৩য় সংখ্যা ।
লক্ষ টাকা লইয়া প্রত্যাবর্ত্তন করিলেন। এই উপলক্ষে টমাসের প্রায় তিন লক্ষ টাকা ব্যয় হয় ; তিনি এ টাকা আর ফিরিয়া পায়েন নাই।
সমরুর পুত্র জাফর ইয়াব বন্দিরূপে দিল্লীতে প্রেরিত হইলেন। তথায় ১৮০৩ (কীনের মতে ১৮০১) খৃষ্টাব্দে তাহার মৃত্যু হয়। তিনি কোন য়ুরোপীয় মহিলাকে বিবাহ করিয়াছিলেন। তঁহার একমাত্র কন্যাকে বেগমের সম্পত্তির তত্ত্বাবধায়ক ডাইস বিবাহ করেন। তঁহাদের পুত্র ডাইস সম্বার বেগমের সম্পত্তি । পাইয়াছিলেন ।
সালুরের অধীনে বেগমের সৈন্যসংখ্যা বৰ্দ্ধিত হইয়া সেনাদল ছয় দলে বিভক্ত হয়। ইহার মধ্যে পাঁচ দল সালুরের অধীনে সিন্ধিয়ার দাক্ষিণাত্য-আভিযানে যোগ দেয় ও এসাই যুদ্ধে মহারাষ্ট্ৰীয় পক্ষে ইংরাজের বিরুদ্ধে যুদ্ধ করে। ১৮০৩ খষ্টাব্দে ‘আর্য্যাবর্তে লোক ও দাক্ষিণাত্যে ওয়েলেসলী মহারাষ্ট্রীয়দিগকে বিধবন্ত করিলে বেগমও ইংরাজের আনুগত্য স্বীকার করিলেন। এই বৎসর ভারতের ইতিহাসে বিশেষ স্মরণীয়। এই বৎসর মহারাষ্ট্ৰীয় শক্তির বিনাশ ও ইংরাজশক্তির বিকাশ হয় ; এক কথায় এই বৎসর ভারতবর্ষ প্রকৃত পক্ষে ইংরাজের অধীন হয়।


	দিল্পীর প্রসিদ্ধ স্কিনার বংশের প্রতিষ্ঠাতা জেমস স্কিনারের কনিষ্ঠ রবার্ট এই সময় বেগমের সেনাদলে প্রবেশ করিয়াছিলেন। তিনিই লর্ড লেকের নিকট বেগমের আনুগত্যস্বীকারপ্রস্তাব উপস্থিত করেন। বেগম। যখন আনুগত্য স্বীকার করিবার জন্য লর্ড লেকের শিবিরে উপস্থিত হইলেন তখন সেনাপতি সায়মাশান্তে সীঘুপানে প্রফুল্ল। তখন অতি নগণ্য রাজার আনুগত্য স্বীকারও ইংরাজের নিকট বিশেষ স্মরণীয় ঘটনা বলিয়া বিবেচিত হইত এবং আনুগত্যস্বীকারার্থীকে যথেষ্ট সম্মান করা হইত। বেগমের আগমন সংবাদে সেনাপতি শিবিয়ের বাহিরে আসিলেন এবং গোলমালে অতিথি পুরুষ কি স্ত্রীলোক তাহা বিশ্বত হইয়া তৎকালপ্রচলিত প্রাচ্য প্রথা অনুপারে বেগমকে আলিঙ্গন করিয়া তাহাঙ্কে চুম্বন করিলেন। পরীক্ষণেই স্বীয় ভ্রম বুঝিয়া সেনাপতি কিংকর্ত্তব্যবিমূঢ় হইলে প্রত্যুৎপন্নমতি বেগম স্বীয় অনুচরবর্গকে বলিলেন, “খাষ্টীয় ধর্ম্মযাজক কিরূপে ভ্রান্ত কন্যাকে গ্রহণ করেন, দেখ।” সৈনিক বেশধারী পুরুষকে ধর্ম্মযাজক বলা অভিজের নিকট হাস্তোদ্দীপক হইলেও বেগমের অনুচরগণ র্তাহার কথাই বিশ্বাস করিল। "

